
3. Administracion do Parlamento de Galicia

3.3. Asuntos econémicos e contratacion

Resolucidn da Presidencia do Parlamento de Galicia, do 2 de abril de 2020, sobre os procede-
mentos de contratacion e os contratos en execucién no Parlamento de Galicia con motivo
da declaraciéon do estado de alarma polo RD 463/2020

A situacion de emerxencia xerada pola evolucion do coronavirus COVID-19 (SARS-CoV-2) levou o
Goberno a aprobar o Real decreto 463/2020, do 14 de marzo, polo que se declara o estado de
alarma para a xestién da situacién de crise sanitaria ocasionada polo COVID-19 (BOE n° 67, do 14
de marzo).

A realidade dos feitos e a rapida evolucion da enfermidade, e a posta en practica de medidas de in-
dubidable impacto na vida social e econémica dos cidadans, obrigou a incorporacién de correc-
cions, aclaracions e modificacions, e decretaronse novas medidas.

As disposicions derivadas do estado de emerxencia e as medidas tomadas polas distintas Admi-
nistracions afectan tamén as empresas coas que se tefien formalizados contratos e, consecuente-
mente, os traballadores destas. E afectan tamén os expedientes de contratacidén en tramitacion, en
calquera fase anterior & sua execucion.

E preciso dotar de certeza e seguridade xuridica os nosos procedementos administrativos e a nosa
contratacién administrativa, polo que, respectando as peculiaridades propias da nosa administra-
cién, é necesario deixar claro que os procedementos e mais a contratacion administrativa do Par-
lamento de Galicia se someten, no que lles resulte aplicable, ao Real decreto 463/2020, do 14 de
marzo, polo que se declara o estado de alarma, provocando, en consecuencia, os efectos derivados
da sua directa aplicacion, e adoptar certas medidas respecto dos procedementos en tramite e dos
contratos en vigor na Administracion do Parlamento de Galicia, para adaptalos as medidas impostas
pola declaracion do estado de alarma.

O apartado 3 da disposicién adicional terceira do RD 463/2020 establece que o 6rgano competente
podera acordar, mediante resolucién motivada, as medidas de ordenacién e instrucion estrita-
mente necesarias para evitar prexuizos graves nos dereitos e intereses do interesado no procede-
mento e sempre que este manifeste a sia conformidade, ou cando o interesado manifeste a sta
conformidade con que non se suspenda o prazo.

O artigo 34 do Real decreto lei 8/2020, do 17 de marzo, de medidas urxentes extraordinarias para
facer fronte ao impacto econémico e social do COVID-19 (BOE n° 73, do 18 de marzo), establece
gue os contratos publicos de servizos e de subministraciéns de prestacién sucesiva, vixentes no
momento da entrada en vigor do Real decreto lei, celebrados polas entidades pertencentes ao sec-
tor publico, cuxa execucion devefia imposible como consecuencia do COVID-19 ou as medidas
adoptadas polo Estado, as comunidades auténomas ou a Administracion local para combatelo,
guedaran automaticamente suspendidos desde que se producise a situacion de feito que impide
a sUa prestacién e ata que a dita prestacion poida renovarse. Entenderase que a prestacion pode

201403


https://www.boe.es/diario_boe/txt.php?id=BOE-A-2020-3692
https://www.boe.es/diario_boe/txt.php?id=BOE-A-2020-3692
https://www.boe.es/diario_boe/txt.php?id=BOE-A-2020-3824
https://sede.parlamentodegalicia.gal/tramites/csv/BOPGDSPGb4fg50Zj39

= CSV: BOPGDSPGb4fg50Zj39

== Verificacion:

[ir https://sede.parlamentodegalicia.gal/tramites/csv/

X lexislatura. NiUmero 619. 3 de abril de 2020 BOLETIN OFICIAL DO PARLAMENTO DE GALICIA

renovarse cando, cesando as circunstancias ou medidas que a vifiesen impedindo, o érgano de
contratacion lle notifique ao contratista o fin da suspension.

Os procedementos de contratacion actualmente en tramite no Parlamento de Galicia sobre os que
a Mesa acordou o seu inicio e que non se atopan finalizados, e por tanto afectados polo disposto
no RD 463/2020, son os seguintes:

Expte: SRI-NSP-1-2020.

Obxecto: Redaccién do proxecto basico e de execucion, e direccion de obra da remodelacién da
recepcion de visitas e humanizacién e mellora da accesibilidade para unha sede aberta do Parla-
mento de Galicia.

Estado: Mediante Acordo da Mesa do Parlamento do 13 de marzo de 2020, ordenouse requirirlle
ao unico licitador concorrente a documentacion preceptiva & adxudicacion, estando pendente, no
momento da entrada en vigor do RD 463/2020, a antedita notificacion. O avanzado estado de tra-
mitacion deste expediente e a particularidade de que os tramites inminentes que se deben levar a
cabo son de sinxelo cumprimento por parte do Unico licitador (pode realizalos electronicamente),
permite incluir este procedemento na circunstancia prevista no apartado 3 da disposicién adicional
terceira do RD 463/2020, polo que, de solicitar e obter conformidade do interesado en que non se
suspendan os tramites, poderia determinarse a continuacién da sta tramitacion ordinaria, permi-
tindo asi avanzar nun expediente de cuxa resolucion depende que posteriormente se inicie e tra-
mite un novo expediente para a adxudicacién das obras correspondentes.

Expte: STI-NSP-2-2020.

Obxecto: Subministracion de computadores portatiles para a Xl lexislatura.

Estado: O contrato foi adxudicado a Sivsa Solucions Informaticas, S.A.U. mediante Acordo da Mesa
da Deputacion Permanente do Parlamento do 2 de marzo de 2020. O acordo de adxudicacién foi
publicado na plataforma de contratos publicos de Galicia (perfil de contratante) e notificado a lici-
tadores o 4 de marzo de 2020; atopabase, polo tanto, no momento de entrada en vigor do RD
463/2020, en prazo para a interposicién do recurso especial en materia de contratacion, a cuxo
termo, sen que se interpofia recurso, debe formalizarse o contrato.

Expte: STI-PA.STA-3/2020.

Obxecto: Subministracién e servizo de mantemento dun sistema de alimentacion ininterrompida.

Estado: Este procedemento foi iniciado por Acordo da Mesa de Deputaciéon Permanente do 13 de
marzo de 2020; no momento da entrada en vigor do RD 36/2020 non se executara ainda o Acordo
da Mesa de Deputacién Permanente. Por tanto, o expediente non foi publicado nin en plataforma
de contratos publicos de Galicia (perfil de contratante), nin na plataforma de licitacién do Parla-
mento, e, por tanto, non se iniciou o prazo para presentacion de proposicions.

Respecto dos contratos vixentes en execucion, tendo en conta que o Plan de continxencia do Par-
lamento de Galicia ante posibles contaxios de coronavirus SARS-COVI-19 nos centros de traballo

da Camara, aprobado pola Mesa da Deputacion Permanente do 13 de marzo de 2020, establece,
no seu punto 3, que se consideran actividades esenciais as desenvoltas por todos os servizos e uni-
dades que integran a Administracion parlamentaria e unha vez consultados os responsables de
cada contrato, con caracter xeral e salvo o contrato que se refire mais adiante, non se considera
gue a sUa execucion resulte imposible durante o estado de alarma, sen prexuizo de que se adapten
as medidas de prevencion impostas polas autoridades sanitarias e se garanta a prestacion do ser-
vizo ou subministracién, segundo o caso, en termos de certa normalidade, sempre e cando as adap-
taciéns non supofian o incremento ou reducién de prestaciéns ou se mude a data da sua execucion.

Por todo iso, adoptaronse as medidas oportunas de adaptacién as circunstancias derivadas da de-
claracion do estado de alarma, comunicandoselles aos contratistas estas medidas e indicandolles
que deberan seguir prestando os servizos nas condicions establecidas nos contratos e nos pregos,
adoptando as medidas de seguridade e prevencion maxima, que deberan comunicar aos empre-
gados e, se for o caso, facilitandolles credencial para xustificar de modo suficiente o seu despraza-
mento ao Parlamento.

En aplicacion do antedito Plan de continxencia, o sabado 14 de marzo, primeiro dia efectivo da en-
trada en vigor do estado de alarma, interrompeuse a prestacién do servizo de cafetaria, comedor
e servizos complementarios (expediente SRI-PA-8/2018). Seranlle de aplicacién a este contrato as
medidas establecidas no art. 34 do Real decreto lei 8/2020, do 17 de marzo.

Visto o informe emitido polo Servizo de Persoal e Réxime Interior do Parlamento de Galicia e en
virtude da delegacién temporal de competencias de xestion ordinaria na Presidencia da Camara,
aprobada por acordo da Mesa da Deputacién Permanente do 14 de febreiro de 2020,

RESOLVO:

1. Requirirlle ao unico licitador no expediente SRI-NSP-1-2020, de redaccion do proxecto basico e
de execucion, e direccion de obra da remodelacién da recepcion de visitas e humanizacién e mellora
da accesibilidade para unha sede aberta do Parlamento de Galicia, a sua conformidade para non
suspender os tramites da contratacion e, en caso de resposta afirmativa, continuar a tramitacién
ordinaria do expediente. No caso de que a resposta for negativa suspenderase a tramitacion do
expediente.

2. Suspender a tramitacion do expediente STI-NSP-2-2020, de subministracién de computadores
portatiles para a Xl lexislatura mentres dure o estado de alarma decretado ou, se for o caso, a sua
prorroga, polo menos mentres se estenda nos seus actuais termos.

3. Suspender a tramitacién do expediente STI-PA.STA-3/2020 de subministracion e servizo de man-
temento dun sistema de alimentacién ininterrompida mentres dure o estado de alarma decretado
ou, se for o caso a sua prorroga, polo menos mentres se estenda nos seus actuais termos.

4. Non se suspenderan os contratos de prestacién de servizos e de subministracion cuxa actividade
non fose paralizada como consecuencia da declaracién do estado de alarma establecida polo Real
decreto 463/2020, do 14 de marzo, sen prexuizo da aplicacién das disposiciéns establecidas no
Real decreto lei 10/2020, do 29 de marzo, polo que se regula un permiso retribuido recuperable

para as persoas traballadoras por conta allea que non presten servizos esenciais, co fin de reducir
a mobilidade da poboacion no contexto da loita contra o COVID-19.

5. Suspender a execucion do contrato de servicio de cafetaria, comedores e servicios complemen-
tarios (expediente SRI-PA-8/2018) con efectos desde o 14 de marzo de 2020, data de entrada en
vigor do estado de alarma. Seran de aplicacion a este contrato as medidas establecidas no artigo
34 do Real decreto lei 8/2020, do 17 de marzo.

6. A contratacion menor non esta excluida dos efectos establecidos pola declaracion do estado de
alarma. No entanto, seguiranse tramitando aquelas contrataciéons que non permitan demora na
sua xestion, por seren imprescindibles para o normal funcionamento dos distintos servizos do Par-
lamento que foron declarados esenciais polo Acordo da Mesa da Deputacién Permanente, do 13
de marzo de 2020, polo que se aproba o Plan de continxencia do Parlamento de Galicia.

Dado que a totalidade do persoal do Parlamento esta a realizar as suas funciéns en modo electro-
nico, cambiarase a tramitacién actual dos expedientes de contratacion menor, s6 parcialmente
electrénica, e realizarase totalmente deste modo.

7. Respecto aos contratos patrimoniais, podera continuarse coa tramitacion daqueles contratos
pendentes que se estime que non é necesario demorar e sexa posible adecuar a sta posterior
formalizacién as prescricions recollidas no Real decreto lei 8/2020.

8. Comunicarlle esta resolucién aos interesados, ao Servizo de Persoal e Réxime interior e & Inter-
vencion e Asuntos Econdmicos.

9. Publicar esta Resolucién na plataforma de contratos de Galicia (perfil de contratante) e no Boletin
Oficial do Parlamento de Galicia.

Santiago de Compostela, 2 de abril de 2020
Miguel Angel Santalices Vieira
Presidente

